
Analiza Metnén Pirtiika Kurdi
(Kurmanci) Ya Pola Péncem Ji
Aliyé Hinkirina Siyaneweriya

Xwendiné ve

Kurte

Xwendin yek ji siyaneweriyén zimani yén bingehin
e. Lewma di pévajoya hinkirina zimanan da hinkirina
xwendiné 0 pésvebirina siyaneweriya xwending, yek ji
armancén sereke ye. Ji ber wé yeke ji di pirtikén hinki-
rina zimani da girani li ser metnén xwendiné 1 ¢alakiyén
li ser wan metnan e. Di pirtiikén hinkirina kurdi da ji he-
man rébaz t&€ sopandin G ew pirtik cih didin gelek cu-
reyén metnan. Di vé xebaté da pirtika dersén kurdi yén
hilbijérki ya pola pencem wek minak hatiye wergirtin 0
metnén xwendiné yén di wé pirtliké da ji aliyé hinkirina
siyanewerlya xwendiné ve hatine analizkirin G nirxandin.
Ji bo vé armancé modela xebatén teswiri hatiye hilbijar-
tin 0 1i ser modela venérin G teknika analiza belge G na-
veroké ve metnén pirtiiké, cureyén wan metnan, ¢alaki G
rahénanén wan metnan  hevsengiya di navbera wan da
hatine tesbitkirin. Di encamé da hatiye ditin ku di pirtiké
da bi gistl 43 metnén xwendiné hene ku téde cureyén
hevpeyvin, helbest, ¢irok, pékenok, stran G metnén ser-
best hene. Li ser wan metnén xwendiné bi temami 63 ¢a-
laki @ rahénan hatine sepandin ku di bin bané 8 cureyén
calakiyan da kom dibin.

Peyvén Sereke: Xwendin, Siyanewerlya xwending,
Hinkirina kurdi, Dersén kurdi, Pirtiika kurdi ya pola pén-
cem.

An Analysis of The Texts of The
Fifth Grade Kurdish (Kurmanji)
Textbook in Terms of Teaching
Reading Skills

Abstract

Reading is one of the basic language skills. For this
reason, teaching and developing reading skills are among
the most important goals in language teaching. Therefo-
re, the language textbooks focus on the reading texts and
the activities that are carried out with these texts. A simi-
lar method is used in the Kurdish textbooks and these bo-
oks also contain different texts. In this study, the 5th gra-
de Kurdish textbook has been selected as sample and the
reading texts in this book have been analyzed and evalu-
ated in terms of teaching reading skills. For this purpose,
qualitative research has been chosen as the study design
and the texts, text types and activities and exercises and
also the balance between them have been determined ba-
sed on the scanning model and the technique of docu-
ment and content analysis. As a result, it has been found
that the book contains a total of 43 reading texts consis-
ting of interviews, poems, stories, anecdotes, songs and
free texts. A total of 63 activities and exercises, grouped
under 8 types of activities, were used in these texts.

Keywords: Reading, Reading skills, Kurdish teac-
hing, Kurdish lessons, 5th Grade Kurdish textbook

DESTPEK

Xwendin ji desifrasyon, tégihistin, watekirin G sirovekirina sembolén niviski pék té. Bi réya metné xwendiné, li
ser zaninén beré, wate U tégehistin téne avakirin. Ji bo xwendineke serkefti zanin @ bikaranina peyv, ravek, hevok,
paragraf  heri dawi ji temamé metné péwist e (Larsen-Freeman - Anderson, 2011). Mirov dikare behsa ¢ar cureyén
xwendiné bike: xwendina sade, xwendina siroveyi, xwendina rexneyi 0 xwendina afirini. Di jiyana rojane da metnén
weki rojname, gotar, name, ename, berhemén edebi (¢irok, roman, cerebe, helbest), tablo, grafik, sembolan téne
xwendin 1 ji bo t€gihistiné ew téne watedarkirin. Di plankirin @ pévajoya hinkirina siyanewerlya xwendiné da divé
minakén ji wan clireyén metnan hebin da ku péwendiya wan 1 a tecrlibeya jiyana rasteqin bé avakirin (Wallace, 2001,
21; Geyik, 2020, 123; Kurt, 2023, 65).

Di xwendiné da siyaneweriyén weki avakirina peywenda xwendiné (establishing the context), texmina wateyé
(prediction), vemalin/hirnérin (skimming), sehkirin/ziinérin (scanning), tégehistina xwineran (identifying the target
audience), encamderxistin (inferring), tégehistina peyama sereke (identifying the main message) hene (Carter — Nu-
nan, 2001; Cakir, 2015, 275). Divé pé€svebirina siyaneweriya xwendiné hewl bide ku van siyanan ji pésve bibe. Ji bo
wé ji hinek rézikén hinkirin G pésvebirina siyaneweriya xwendiné hene ku divé ji bo pévajoyeke serkefti ya hinkiriné
béne sopandin (Geyik, 2020, 129-139):

* Xwendin pévajoyeke aktif e: Lewma divé ew aktifbiin di dersan da li lehé xwendekaran be.
* Divé xwendekar bi xwendiné eleqedar bin. Plansaziya wé yeké li ser milé mamosteyan e.

* Divé pirs derbaré naveroké da ji bin: Ne tené pirsén li ser réziman 0 peyvan, divé ji bo fehmkirina naveroka
metné ji pirs O ¢alaki hebin.

* Texminkirina peyv i naveroké giring e: Xwendin di esasé xwe da texmin 0 fehmkirina peyvan an ji komén pey-
van e. Lewma divé hevsengiya zehmetiya peyvén nas i nenas bas bé eyarkirin.

* Divé pirs, ¢alaki ti naverok li hev bén: Pirs, rahénan an ji ¢alakiyén ku li ser metné téne amadekirin hem 1i nave-
roka metné hem ji li armancén hinkiriné bén da ku péwendidariya metné G eleqedariya xwendekaran ték nege.

Ji bo hinkirina zimaneki weki kurdi, bi taybeti ji ji bo kesén ku get bi kurdi perwerde nebiine G siyanén wan
én zimané kurdi yén weki axaftin 0 nivisiné kém e, divé xwendin 0 pésvebirina siyana xwendiné bas bé plankirin.
Herwisa divé metnén xwendiné yén di materyal G pirtikén hinkiriné da téne bicihkirin ji li gorl armancén hinkiriné
bas hatibine amadekirin, hilbijartin an ji adaptekirin da ku li wé hesasiyeta xwendekaran baldar bin 0 herwisa li gori
naverok i armancén hinkiriné€ bén yén ku di bernameya hinkiriné da hatine destnisankirin. Disa divé siyanaweriya
xwendiné bi siyanewerlyén din én zimani ve tékildar béne hinkiriné (Baturay — Akar, 2007, 21).

Di vé xebaté da armanca me ya sereke ew e ku em li ser metnén xwendiné yén pirtiika dersa kurdi ya pola Sem
hiir bibin @t wan metnan li gorf armanc 0 rébazén hinkirin G pésvebirina siyaneweriya xwendiné analiz bikin. Herwisa
me pénc jérarmancén xebaté diyar kirine:

1. Hejmara metnén pirtiika pola Sem li gori tema 0 Giniteyan ¢cawa dabes dibin?

2. Cureyén metnén pirtliika pola Sem ¢cawa dabes dibin?

3. Metnén pirtlika pola 5em ¢igas li armancén bernameya hinkirina kurdi tén?

4. Metnén pirtiika pola Sem li gori rébaz 0 teknikén hinkirina siyaneweriya xwendiné cawa dabes dibin?

5. Metnén pirtiika pola Sem li gori cihé calakiyén xwendiné ¢awa dabes dibin?

1. Carcoveya Teorik

Di her calakiya xwendiné, ango pésvebirina siyanewerlya xwendiné da herl kém s€ péngav hene. Calakiyén li ser
metné xwendiné ne tené pistl xwendina metni dest pé dikin, 1€ di heman demé da beri xwendiné, di wexté xwendiné
da 0 ji pistl xwendiné ji divé pirs, rahénan G ¢alaki hebin da ku aktifblina pévajoya xwendiné bé avakirin (Toprak —
Almacioglu, 2009, 23-24; Cakar, 2015, 274-280).

* Pé€ngava beri xwendiné (pre-reading): Péngava balkésandiné ye. Di v€ péngavé da zaniné beré téne galakkirin,
armanca calaki 0 metné calakiyé t€ diyarkirin, li ser naveroké texmin téne kirin G heri dawi ji peywenda metin

dersé té sazkirin. Mamoste danasina metné xwendiné dike. Mamoste i xwendekar bi hev ra li ser metni ¢alakiyén
vemalin (skimming) G sehkiriné (scanning) pék tinin. Herwisa xebata peyvén nll G nenas té kirin @i peyvén wisa téne

destnisankirin.

* Péngava wexté xwendiné (during reading): Péngava xwendina ¢alak e. Di vé péngavé da peyama metin il nave-
roké té kontrolkirin, hevok an ji peyv té€ne ravekirin G li ser hiirgiliyén metné té sekinandin. Xwendekar bi tena seré
xwe metni dixwinin da ku jé fehm bikin, ango desifrasyon, t€gehistin, watekirin G sirovekirina sembolén niviski dike.
Hin caran rébertlya mamosteyl hewce ye da ku wate agkeretir be.

* Péngava pisti xwendiné (after reading): Rahénan G calakiyén pisti xwendiné ne. Di vé péngavé da tégihistina ji
metné t€ xurtkirin, derbaré naverokén metin i mijaré z&detir agahi téne péskéskirin, besdari G ¢alakblina xwendekar
té z&€dekirin 0 herwisa ¢alaki G rahénanén ziman 0 rézimané téne kirin. Bi pirs i bersivan mamoste dixwaze asta té-
gehistina xwendekaran bipive. Tégehistina xwendekaran ji aliy€ peyv, réziman, wate t€ pivan. Herwisa li ser mijar G
naveroka metni deriy€ nigasan ji t€ vekirin da ku tégihistineke kirtir a metni b€ bidestxistin.

Di ¢alakiyén her s€ péngavén xwendiné da hinek stratejiyén taybet hene ku karé mamoste G xwendekaran hésantir
dikin. Stratejiya ditbariy¢€ (visualization s.); stratejlya nigandané (highlighting s.); stratejiya rébertiya texminé (anti-
cipation guide s) (Kurt, 2023, 65-66):

« Stratejiya Ditbariyé (visualization s.): Mamoste mijara metné péskes dike. Bi r€ya hin ¢alakiyan ditbariya metné
derdixe pé€s. Ew, metné bi deng dixwine. Heke li ser metni wéne yan ji x€zek hebe li ser té axaftin.

» Stratejiya Nisandané (highlighting s.): Stratejiya wexté xwendiné ye. Hevokén ewil 0 dawiyé yén paragrafén
metni tén xwendin. Peyv 0 hevokén giring tén destnisankirin (bold, italik yan ji rengin). Divé mamoste zéde nekeve

nav hirgiliyan. Peyv 0 agahlyén nl té€ne destnisankirin.

» Stratejiya Rébertiya Texminé (anticipation guide s.): Stratejiya péngava beri xwendiné ye. Mamoste dixwaze
pészaninén xwendekaran derxe meydané. Metn divé li gora ast @ pésveclina xwendekaran be. Beri xwendiné li ser
naveroka metné, peyv 0 termén sereke niqas téte kirin da ku xwendekar metné bétir fehm bikin.

Di bernameya hinkirina kurdi ya ku ji aliyé wezareta perwerdeyé ve hatiye amadekirin da hatiye destnisankirin ku
ew bername li ser bingeha Car¢oveya Hevpar a Zimanan (CEFR)! hatiye amadekirin 0 ji nériné wé metné sid hatiye
wergirtin. Li gor bernameyé armanca dersé ew e ku xwendekaran di nava ¢ar salan da (ji pola Sem heta pola 8em) ji
asta A1 (destpék/kesif)) a kurdi derbixin asta B1¢ (derazing) (MEB, 2012, 6-7).

Disa di bernameya hinkiriné da xwendin, ji watedarkirina peyv 0 hevokan wédetir weki siyaneke fehmkirina
armancé metné xwendiné, analiz G sirovekirina naverokén metné hatiye pénasekirin ku ji bo pésvebirina siyanén din
én zimani ji dibe alikar (MEB, 2012,15). Li gor wé bernameyé€, armancén hinkirina xwendiné wiha hatine rézkirin
(MEB, 2012, 16):

* Peydakirina armanca xwendiné (wek zanin, kéfxwesbiin) G bikaranina rébaz 0 stratejiyén xwendiné yén guncaw,
* Ji bo pésvebirina peyvdanke,

» Ji bo femkirina wé yeké xwendin yek ji awayén bidestxistina zaniné ye,

* Di metné da zédekirina higyariya hémanén ¢andi,

* Bi réya xwendina metnén ku zimani bas 0 kérhati bi kar tinin ve zédekirina siyanén zimani,

» Ji bo peydakirina fikrén rexneyi yén li ser metna ku t&€ xwendin,

* Pésvebirina xwendina weki ‘adet {i xesleteke xwes,

Li gor bernameya hinkirina kurdi, pésvebirina siyanewerlya xwendiné derfetén bas dide ji bo nasina ¢andén cuda,
sopandina pésvecln G ridanén li seranseri cihané. Disa xwendin dike ku zaninén ji xwendiné té€ne bidestxistin ji bo
careserkirina mijar G pirsgirékén jiyané béne bikaranin (MEB, 2012, 16). Ji bo wé yeké ji divé di hinkirin G pésvebi-
rina siyanén xwendiné de, ango bi gotineke din di bikaranina metnén xwendiné di ders G materyalén hinkirina zimani
da divé strateji, ré G rebazén guncaw 0 kérhati béne bikaranin da ku stideke zéde bé wergirtin. Bernameya hinkirin ji
bo wé yeke j1 hin stratejiyan destnisan dike (MEB, 2012, 17):

e Derbaré metin G nivisé da wergirtina zanineke gisti,

e Diyarkirina cureya metné xwendiné i armanca ragihandiné,

1 Common European Framework of Referance for Languages (CEFR) ango bi wergera wé ya kurdi Carcoveya Hevpar a Ewropi ya Referansén
Zimanan astén zimané weki A1/A1, B1/B2 G C1/C i ser ses astan dabes dike. Ji bo zédetir agahiyén li ser CEFR @i naverokén wé bnr.
https://www.coe.int/en/web/common-european-framework-reference-languages/level-descriptions.

e Di metné da peydakirina fikrén sereke 0 alikar,

e Ji bo wergirtina agahiyén bijarte,

e Lihevcivandina mijar G bllyerén di metné da,

e Dayina kurteyeke metné xwendiné,

e veguhastina agahiyén di metné da téne péskéskirin,

e Bi réya avakirina peywendé ve peydakirina peyvén nenas én di metné xwendiné da.

2. Pasxaneya Dersén Kurdi yén Hilbijérki

Lijneya Talim G Terbiyeyé ya Wezareta Perwerdeya Neteweyi (WPN) ya Tirkiye’yé 25¢ Hezirana 2012an “Berna-
meya Heftane ya Dersan ji bo Saziyén Xwendina Navin (Seretayi-Navin)” qebil kir. Li gor wé bernameyé ji bo polén
Sem derseke nil ya hilbijérki bi navé “Ziman G Zaravayén Zindi” hate vekirin.? Li nav wan ziman @ zaravayan da navé
Kurmanci (Kurmancca) . Zazaki (Zazaca) ji hebln. Li ser wé€ bernameya navbori ji Réveberiya Gisti ya Perwerdeya
Bingehin a Wezareta Perwerdeya Neteweyi, derheqé dersén hilbijérki G ré€ i rébazén hilbijartina wan, gistinameyek
belav kir.* Li gor wé gistinameyé heke heri kém deh xwendekar derseké hilbijérin, hingé koma wé dersé pék té G ew
ders téte vekirin. Herwisa di wé gistinameyé da hatiye diyarkirin ku dersén hilbijérki yén sala perwerde G hinkiriné
ya 2012-2013an divé meha Iloné béne nasandin @ kartibarén hilbijartina wan béne kirin.

Pisti wesandina gistinameya dersén hilbijérki, ré li ber xwendekarén pola péncan yén xwendingehén navin vebl
ku ji hewza dersén hilbijérki dersa li gor daxwaza xwe hilbijérin. Sala ewil li 80 bajarén Tirkiye’yé bi gisti 28 hezar 0
587 xwendekaran dersa Ziman 0 Zaravayén Zindi hilbijartin G ji nava wan 18 hezar G 847 kesan Kurmanci G Zazaki
hilbijartin. Digel ku sala ewil bl 0 raya gisti ya kurdan eleqeyeke zéde nisan nedabe ji, ew hejmara xwendekaran,
hejmareke hévibexs bl. Jixwe di salén ditir da hejmara xwendekarén ku zaravayén zindi hildibijartin her di¢ti zéde
dibG G sala 2014-2015em a perwerdeyé da gehistiye 85 hezaran xwendekaran ku piraniya wan ji dersa zaravayén
kurdi hilbijartiblin (Hiirriyet, 25 Ocak 2015). Hergiqas hejmara xwendekarén ku dersén Ziman 0 Zaravayén Zindi
hildibijartin z&de dibi ji, pisti sala 2015em ji ber pirsgirékén réveberi, materyalan G tayinkirina mamosteyan, &di tené
li hejmareke gelek kém a xwendindegahan dersa hilbijérki ya kurdi vedibe (Evrensel, 9 Eyliil 2019). Li gor daneyén
heri dawi di sala 20201 hejmara xwendekarén ku dersén kurdi hilbijartine daketiye nézi 20 hezaran; sala xwendiné
ya 2022- 2023yan 24 hezar kesan 1 sala xwendiné ya 2023-202an ji 24 hezar G 998 xwendekaran dersa kurdi ya hil-
bijérki tercih kirine (Diyarname, 29 Resemi 2024).

Ji bo wan dersén hilbijérki yén kurdi heya niha du setén pirtikén hinkiriné hatine amadekirin. Seta ewil ji allyé
komisyoneke ji mamosteyén Zaningeha Mardin Artukliiyé pék hati hatine amadekirin. Ew seta ewil ji bo zaravayén
Kumanci G Zazaki pirtikén cuda cuda bi serenavén Kurdi/Kurmanci-5, Kurdi/Zazaki-5, Kurdi/Kurmanci-6, Kurdi/
Zazaki-6 ve Kurdi/Kurmanci-7, Kurdi/Zazaki-7 hatine amadekirin i di navbera salén 2012-2016an da weki materya-
lén hinkirina kurdi hatine bikaranin. Wé komisyoné ji bo pola hestan ji bi navé Kurdi/Kurmanci-8, Kurdi/Zazaki-8
amade kirin, 1€ ew ti cari nehate wesandin. Pisti sala 2016, vé caré li bin bané réveberlya perwerdeya bajaré Batmané
komisyonek hate avakirin it wé komisyoné ji bo polén 5, 6, 7 (i 8an pirtikén bi heman navén jorin pirtik amade kirin
G ew setén nd ji sala 2017an pé ve weki materyalén hinkirina kurdi téne bikaranin (Kurt, 2020, 266).

3. Rébaza Xebaté

3.1. Modelé Xebaté

Ev xebata me li ser desené teswiri (qualitative) G modelé venérin (scanning) hatiye avakirin 0 bi réya analiza belge
0 naverokan (document and content analysis) hatiye amadekirin. Model€ venériné ew e ku li ser minakeké analiz bé
kirin da ku helwest G nérinén di qada gisti da béne bidestxistin (Creswell, 2017). Analiza belge G naverokan ji ew ¢
ku belge metin 0t dimenén derbaré mijara xebaté béne berhevkirin @ analizkirin (S6nmez - Alacapinar, 2018). Mirov
dikare geyd @i tomarén fermi, name, biyografi (i otoblyografiyan, xebatén akademik, pirtik, kovar bernameyén derse,

2 Ji bo bernameya dersén hilbijérki ya sala 2012an bnr.: https://www.memurlar.net/common/news/documents/278182/25062012-69.pdf (Diro-
ka Xwegihandiné: 13.03.2020)

3 Ji bo gistinameya ser dersén hilbijérki ya sala 2012an bnr.: https://www.memurlar.net/common/news/documents/278182/meb-2012-37.pdf
(Erisim Tarihi: 13.03.2020).

wéne G G filman weki cavkaniyén analizkirina belgeyan bi kar bine (Best - Kahn, 2017, 272).

3.2. Materyale Xebaté

Materyala xebaté pirtiika dersén kurdi yén hilbijérki ya pola Sem e ku ji aliyé Serokatiya Lijneya Talim G Terbi-
yey€ ya Wezareta Perwerdeya Neteweyl (WPN) a Komara Tirkiyeyé€ ve ji sala 2017an pé ve weki pirtiika derse ya
polén Sem én xwendingehén navin hatiye hilbijartin. Ew pirtik ji aliyé WPN’¢ ve sala 2018an hatiye ¢apkirin. Pirtik
ji aliyé komisyoneké ve hatiye amadekirin. Di komisyoné da ev kes hene: Giilbeddin Giilmez, Hasan Glimiis, Ahmet
Eyer, Ramazan Yaman Lokman Kartal, Abdurrahman Ozhan, Abdurrahman Kardas. Pirtiik i ser neh temayan hatiye
avakirin: (1) Em Zimané Xwe Nas Bikin, (2) Ez 0 Malbata Xwe, (3) Xwendingeh G Jingeha Min, (4) Las G Tenduristi,
(5) Xurek G vexurekén Me, (6) Salname G Demsal, (7) Gestger 0 Hattg, (8) Listik G Cirok, (9) Calakiyén Serbest.
Her tema di Giniteyeké da hatiye péskéskirin. Ji ber ku heya siyaneweriya xwendiné di hinkirin G pésvebirina zimani
siyanén din én zimané giring 0 bingehin e. Piranlya xwendekarén ku dersén kurdi yén hilbijérki werdigirin, di jiyana
xwe da cara ewil bi metnén pola Sem rasti kurdiya niviski té€n. Lewma me pirtika pola Sem hilbijart ji bo analiza
metnén xwendiné yén ku di dersén hilbijérki yén kurdi da téne bikaranin.

3.3. Analiza Daneyan

Di vé xebaté da naverok G daneyén ku ji materyala xebaté hatine bidestxistin, bi rébaza analiza naverokan ra ha-
tine analizkirin, nirxandin G sirovekirin. Di xebatén teswirl da analiza daneyan bi réxistin G sererastkirina daneyén
bidestxisti dest pé€ dike. Péngava duyem ji teswira daneyén berdest e. Pagé ji péngava sirovekiriné té. (Best - Kahn,
2017, 290). Me ji daneyén ku ji materyala xebaté hatine bidestxistin, bi tabloyan réxistin kirin. Pagé j1 me wateya wan
dane G hejmaran da @ heri dawi ji me li ser wan daneyan sirove kirin.

4. Destkefti i Peydakirinén ji Xebaté

Li vir em dé destkefti G peydakirinén 1€kolina me ya li ser metnén pirtiika pola Sem ya dersén kurdi yén hilbijérki
péskés bikin 1 I& binérin ka ew c¢iqas li teorlya hinkirina siyaneweriya xwendiné @i bernameya hinkiriné ya dersén
kurdi yén hilbijérki (bnr. MEB, 2016) tén. Pasé em dé daneyén ku me ji derbaré metnén xwendiné 0 ¢alaki 0 rahé-
nanén li ser wan metnan bi dest xistine, bi réya tabloyan péskés bikin G li ser wan daneyan analiz @ siroveyan bikin.

4.1. Destkefti i Peydakirinén Derbaré Jérarmanca Yekem

Li vir destkefti 0 peydakirinén derbaré hejmara metnén pirtiika pola Sem li gori tema 0 tiniteyan hatine dabeskirin
0 li ser tabloyén hatine péskéskirin.

Tablo 1: Hejmara metnén pirtiika pola Sem 1i gori tema G Gniteyan

%
7
14
7
9.5
9.5

Tema

. Em Zimané Xwe Nas Bikin
. Ez (i Malbata Xwe

. Xwendingeh 0 Jingeha Min

. Las 0 Tenduristi

. Salname 0 Demsal

N RN N N ROV RO NI NG AN

. Gestliger (. HatOicl 14
. Listik @ Cirok7
. Calakiyén Serbest 11.5

Sercem 43 100.0
Gava mirov I¢€ dinére, di pirtika pola Sem da 43 metnén xwendiné€ hene. Lé ew metin li ser tema G Giniteyan bi
awayeki hevseng nehatine dabeskirin. Di temayén “Em Zimané Xwe Nas Bikin” G “Xwendingeh 0 Jingeha Min”

A

da 3; di temayén “Las @ Tenduristi” G “Xurek G vexurekén Me” da 4; di temayén “Salname Gt Demsal” G “Calakiyén

A A9y

Serbest” da 5; di temayén “Ez i Malbata Xwe” G “Gestliger G Hatligli” da 6; i di temaya “Listik G Cirok” da 7 metnén

—_
[o)

1
2
3
4
5. Xurek 0 vexurekén Me
6
7
8
9

[,

xwendingé hatine bicihkirin. Ew nehevsengilya metnan a di dabeskiriné da li ser giraniya metnén xwendiné G ¢alakiyén
xwendiné yén di Gniteyan da nelihevkirineké pék tine. Ji ber wé nelihevkiriné€ dibe ku wexté li ser her temayé té der-
baskirin ji hev cuda be 1 ew ji bibe sedem ku ¢alakiyén nav polé ji aliyé dem ve bas neyéne plankirin.

3.2. Destkefti i Peydakirinén Derbaré Jérarmanca Duyem

Li vir destkefti G peydakirinén derbaré cureyén metnén pirtiika pola Sem li gori tema G Giniteyan hatine dabeskirin
0 li ser tabloyén hatine péskéskirin.

Tablo 2: Cureyén metnén pirtiika pola Sem

Cure %

1. Helbest 18.6
2. Hevpeyvin 325
3. Cirok 4.6

4. Pékenok 14

5. Stran 1 23

6. Metnén serbest 28
Sercem 43 100.0
Ji aliyé cureyén metnan ve di pirtiika pola Sem da cureyén edebi i edebiyat geléri yén weki helbest, hevpeyvin,
¢irok, pékenok, stran 0t metnén serbest hene. Hejmara wan cureyén metnan wiha dabes dibe; 8 helbest (%18.6), 14
hevpeyvin (%32.5), 2 ¢irok (%4.6), 6 pékenok (%14), stranek (%2.3), G 12 metnén serbest (% 28). Di nav metnén
xwendiné da giraniya cureyén hevpeyvin, helbest @i pékenokan berbicav e.

Grafik 1. Hejmara cureyén metnén pirtiika pola
5em li gori tema ( (niteyan

W Helbest

H Hevpeyvin
Cirok

m Pekenok

M 5tran
II I | II I I I I I Metnén Serbest
1 2 3 4 5 B 7 8 ]

Gava em beré xwe didiné ka cureyén metnan li ser tema @i Giniteyan cawa dabes biine, tabloyeke z&detir nehevseng
derdikeve pésberi me. Di her initeyé da minaka hemi cureyén metnan peyda nabin G eger hebin ji di heman hejmaré
da peyda nabin. Bi gisti t€ ditin ku cureyén metnan kém G sinordar in. Bo minak, cureyén berbelav én weki mentiyén
xwariné, nexse, grafik G tablo qet nehatine bikaranin. Digel ku di her Ginitey€ da minakén hevpeyvin Gt metnén serbest
hene, di temami pirtiké da be stranek heye G ew ji di Giniteyé hestan da ye. Disa ¢irok yek ji cureyén heri kém e di
pirtiké de, tené li Gniteyén 2, 3, 5 G 8an da minakén ¢irokan derdikevin pésberi me.

1]

3.3. Destkefti {i Peydakirinén Derbaré Jérarmanca Séyem

Li vir dé bé destnisankirin ka metnén pirtiika pola Sem ¢iqas li armancén bernameya hinkirina kurdi tén. Li jor
armancén bernameya hinkirina kurdi wiha hatiblin destnisankirin (MEB, 2012, 16):

* Peydakirina armanca xwendiné (wek zanin, kéfxwesbiin) 0 bikaranina rébaz 0 stratejiyén xwendiné yén
guncaw,

» Ji bo pésvebirina peyvdankeé

* Ji bo fehmkirina wé yeké xwendin yek ji awayén bidestxistina zaniné ye,

* Di metné da zédekirina hisyarlya hémanén ¢andi

* Bi réya xwendina metnén ku zimani bag G kérhati bi kar tinin ve zédekirina siyanén zimani
» Ji bo peydakirina fikrén rexneyi yén li ser metna ku té xwendin,

*» Pésvebirina xwendiné weki ‘edet i xesleteke xwes

Gava mirov 1€ dinére, metnén di pirtiké da ji bo pésvebirina peyvdanké hatine bicihkirin. Cureyén helbest, hev-
peyvin G pékenok bi pirani ji bo vé armancé hatine dayin. Disa metnén ¢irok, stran i pékenokan ji bo zédekirina
hisyariya ¢andé hatine dayin. Metnén serbest én di pirtiiké da z&€detir metnén honaki ne ku ji aliyé niviskarén pirtiiké
hatine amadekirin. Di metnén serbest da ji armanc ew e ku bi réya xwendiné zanin G kéfxwesi bé dayin. L€ di metnan
da dayina fikrén rexneyi G herwisa pésvebirina xwendiné weki ‘edet G xesleteke xwes z€de dernakeve pésiya me.

3.4. Destkefti Gt Peydakirinén Derbaré Jérarmanca Carem

Li vir dé bé destnisankirin ka metnén pirtlika pola Sem li gori rébaz 1 teknikén hinkirina siyaneweriya xwendiné
cawa dabes dibin. Li tabloyén jérin cureyén rébaz 0 teknikén ku di pirtiiké da hatine bikaranin G frekansa bikaraniné
hatine péskéskirin.

Tablo 3: Dabesbiina metnén pirtiika pola Sem li gor rébaz G teknikén hinkirina siyaneweriya xwendiné

Rébaz i Teknik f %

. Calakiyén peyvén nil 13

. Dagirtina valahiyan 14

1

2

3. Pirs G Bersiv 4 6.3
4. Sazkirina hevokan 3 4.8
5. Hevyekkirin 10
6
7
8

. Rast Gt Cewt (RC) 12 19
. Nisandana peyvan 5 8

. Pirsén zelalkiriné 2 32

Sercem 63 100.0

Gava em li ¢alaki 0 rahénanén ku li ser metnén xwendiné yén pirtiika pola Sem dinérin, diyar dibe ku ji bo tégi-
histina metnan bi gisti 8 cureyén rébaz 0 teknikén calaki i rahénan hatine tercihkirin. Sercema rébaz 0 teknikan 63
ye, ji yén heri z&de hatine tercihkirin ber bi yén kém tercihkiri ve réza calakiyan wiha ye: Dagirtina valahiyan, 14
(% 22.3); Calakiya peyvén nii, 13 (% 20.6); Calakiya Rast ii Cewt (R/C), 12 (% 19); Calakiyén hevyekkirine, 10 (%
15.8); Nisandana peyvan, 5 (% 8); Pirs i bersiv, 4 (% 6.3); Sazkirina hevokan, 3 (% 4.8); U Pirsén zelalkiriné, 2 (%
3.2). Wisa diyar e ku niviskaran heri z&€de beré xwe daye ¢alaki G rahénanén wisa yén ku xwendekar téde pasif in. Bo
minak calakiyén dagirtina valahiyan G rast it cewt (R/C) ji wan calakiyan in ku afirineri yan j1 analiza metné hewce
nake.

3.5. Destkefti &t Peydakirinén Derbaré Jérarmanca Péncem

Li vir em dé 1€ hir bibin ka c¢alakiyén metnén pirtiika pola Sem li gori cihé calakiyén metnan ¢awa dabes dibin. Di
tablo G grafika jérin da té destnisankirin ka ¢alakiyén xwendiné beri xwendiné, wexté xwendiné yan ji pisti xwendiné
hatine bicihkirin.

Tablo 4: Dabesbiina metnén pirtlika pola Sem li gor cihé ¢alakiyén xwendiné

Rébaz i Teknik f

1. Calakiyén beri xwendiné 2

2. Calakiyén wexté xwendiné 5

3. Calakiyén pisti xwendiné 56 89
Sercem 63 100.0

Disa gava mirov li gori cihé ¢alaki i rahénanén ku li ser metnén xwendinén yén pola Sem hiir dibe, agkere dibe
ku hema bé&je hemii ¢alaki pisti xwendina metni hatine bicihkirin. Ji 63 calakiyan, 2 lib beri xwendiné (% 3), 5 lib di
wexté xwendiné da (% 8) 01 56 lib ji pistl xwendiné (% 89) ne.

Grafik 2. Rébaz (i teknikén hinkirina
siyaneweriya xwendiné li gori cihé calakiyan

Calakiyén Beri Xwending W Calakiyén Wexté ¥wending B Calakiyén Pisti X¥wending

Ew nehevsengilya di navbera cihé calaki G rahénanan, xwendekaran dike wergirén pasif €n pévajoya xwendiné.
Ji ber ku xwendekar heri zéde di wexté xwendiné da ¢alak in, dive rébaz G teknikén xwendin€ yén wexté xwendiné
z&detir bin. Herwisa divé calakiyén beré xwendiné ji hebin da ku naverok i armanca metné€ bastir bé fehmkirin.

Encam i Nirxandin

Ev xebat 1i ser tespitkirin, dabeskirin G analizkirina metnén xwendiné yén pirtika dersén kurdi yén hilbijérki ya
pola Sem hatiye kirin. Ew pirtiika ku allyé Serokatiya Lijneya Talim G Terbiyey€ ya Wezareta Perwerdeya Neteweyl
(WPN) a Komara Tirkiyey€ ve ji sala 2018an pé ve weki pirtiika derse ya polén Sem én xwendingehén navin hatiye
hilbijartin G héj j1 weki pirtiika dersé té bikaranin.

Digel wé armanca sereke, me pénc jérarmanc ji diyar kirine ku ew ev in: (1) Hejmara metnén pirtiika pola Sem li
gori tema 0 Giniteyan cawa dabes dibin?; (2) Cureyén metnén pirtiika pola Sem cawa dabes dibin?; (3) Metnén pirtiika
pola Sem c¢iqas li armancén bernameya hinkirina kurdi tén?; (4) Metnén pirtiika pola Sem li gori rébaz G teknikén
hinkirina siyanewerlya xwendiné ¢awa dabes dibin?; (5) Metnén pirtiika pola Sem li gori cihé ¢alakiyén xwendiné
cawa dabes dibin?

Di encama vé xebaté da hate ditin ku di pirtiika pola Sem da bi temami 43 metnén xwendiné hatine bicihkirin.
Gava mirov bala xwe didé ew metin li ser tema 1 Gniteyan bi awayeki hevseng nehatine parvekirin. Di hin temayan
da heri kém sé, di hin temayan da heri zéde heft metnén xwendiné hene. Ew nehevsengi diyar dike ku amadekarén
pirtiké plansaziyeke bas nekirine ji bo dabegkirina metnan. Lé di literatiré da té ditin ku metnén xwendiné li ser
Gniteyan bi awayeki hevaheng téne dabeskirin da ku xwendekar derse i naverokan bas bisopinin G bizanin ka di her
besa tema an ji Gniteyé da dé rasti ¢i bén.

Gava ji allyé cureyén metnan ve li pirtlika pola Sem t€ nihérin, cureyén weki helbest, hevpeyvin, ¢irok, pékenok,
stran 0 metnén serbest hene. L¢ di pirtiké da cureyén weki rojnivisk, name @ ename ku di hinkirina siyaneweriya
xwendiné da téne bikaranina qet peyda nabin. Hejmara wan cureyén metnan én hey1 ji nehevseng e. Bi temami §
helbest, 14 hevpeyvin, 2 ¢irok, 6 pékenok, stranek 0 12 metnén serbest hene. Ew giraniya cureyén metnan én weki
hevpeyvin, helbest G pékenokan dike ku xwendekar her caré heman cureyén metnan bixwinin @ ji bi wi awayi ji
xwendiné sar bibin.

Disa di encama légerina li ser cureyén rébaz G teknikén hinkirina xwendiné da peyda bt ku di pirtiké da bi temami
63 calaki G rahénan li bin bané tené hest cureyén calakiyan da hatine bikaranin ku ew ji ev in: 14 galakiyén dagirtina
valahiyan, 13 ¢alakiyén peyvén nd, 12 ¢alakiyén rast G gewt (R/C), 10 calakiyén hevyekkiring, 5 calakiyén nisandana

| 469 |




Analiza Metnén Pirtika Kurdi (Kurmanci) Ya Pola Péncem Ji Allyé Hinkirina Siyaneweriya Xwendiné ve
* Sehmus Kurt *

peyvan, 4 calakiyén pirs G bersivan, 3 ¢alakiyén sazkirina hevokan, 0 2 ¢alakiyén pirsén zelalkiriné. Ew nehevsen-
glya cure G hejmara ¢alaki @ rahénan ji dike ku xwendekar her caré G di her dersé da hema béje bi heman cureyén
calakiyan ve mijlldar bibin @i bi wi awayi hem ji dersé hem ji metné xwendiné sar bibin. Gava wisa dibe armancén
ders G calakiyén li ser metnén xwendiné pek nayén.

Her1 dawi ji li gori cihé galaki G rahénanén ku li ser metnén xwendinén yén pola Sem hiir dibe, hema béje hemt
calaki pistl xwendina metn1 hatine bicihkirin. Ji 63 calakiyan, 2 ¢alaki beri xwending, 5 ¢alaki di wexté xwendiné da
0 56 calaki ji pisti xwendiné. Ew yek dike ku berlya ku xwendekar bi réya ¢alakiyén beri xwendiné G yén di wexté
xwendiné da téne kirin, ji naverok G peywenda metnan hayedar bin, ew hema rasterast metné dixwinin. Ew yek dike
ku tégihistina ji metnan kém bibe G bi wi awayi hem baldariya li ser xwendiné hem ji heza xwendiné kém bibe.

Gava bi gisti 1i metnén pirtiika pola péncem té nihérin, diyar dibe ku bikaranina metnan @ ¢alakiyén li ser metna
tené xwendineke sade péskés dikin 0t xwendekaran ji xwendina siroveyi 0 ya rexneyi bé par dikin. Disa ji ber kém-
blna cureyén ¢alakiyén li ser metnan, xwendekar bétir weki xwinerén pasif diminin @ nikarin bikevin nav peywenda
metnan, lewma ji ew ji siyanén xwendiné yén weki avakirina peywendé, texmina watey€, derxistina encaman 0 tége-
histina peyama sereke bépar diminin.

Extended Abstract

Reading skills are important and fundamental in the teaching and development of language and other language
skills. Most of the students who take selective Kurdish courses, encounter written Kurdish through 5th grade texts for
the first time. For this reason, the reading texts of the Kurdish textbooks should be well-prepared in accordance with
the needs and language level of the students.

This study was conducted to identify, classify and analyze the reading texts of the 5th grade Kurdish textbook
which has been used as textbook for selective Kurdish courses in secondary schools since 2017. The book, which was
prepared by a group of Kurdish teacher in 2016 was selected by the Education Council of the Ministry of National
Education (MEB) for 5th grade students in secondary features 9 unites which are based on nine themes: (1) Let’s Get
to Know Our Language, (2) Me and My Family, (3) My School and Environment, (4) Body and Health, (5) Food and
Drinks, (6) Calendar and Seasons, (7) Travel and Traffic, (8) Games and Stories, (9) Free Activities.

In addition to the aforementioned main objective, we have also set the following five sub-objectives:
- How are the text numbers in the 5th grade book organized by topic and objective?

- What types of texts are there in a Sth grade book?

- To what extent do the texts in the 5th grade textbook meet the objectives of the Kurdish curriculum?

- How are the texts in the 5th grade textbook organized according to the methods and techniques of teaching re-
ading skills?

- How can the texts in the Sth grade textbook be categorized according to the location of their learning activities?

The content and data obtained from the study material were analyzed, evaluated and analyzed using content analy-
sis. We organized the data obtained from the material with tables. Then we present the meaning of those information
and numbers, and finally we explained about that data.

As a result of the study, it was found that there are 43 reading texts in the 5th grade book. A close look at these
texts reveals that they are not evenly distributed across units and topics. Some topics have at least three reading texts
and some topics have a maximum of seven. It seems that the authors of the book did not plan the placement of the
texts well.

The texts in the 5th grade book appear in the form of poems, interviews, stories, anecdotes, songs, and free texts,
depending on their type. However, the book does not include genres such as diaries, letters and emails, which are
commonly used to teach literacy. The number of text types available is also unbalanced. There are a total of 8 poems,
14 interviews, 2 stories, 6 anecdotes, one song and 12 free texts.

In examining the book in terms of the types of methods and techniques used in teaching literacy, it was found
that there are a total of 63 activities and exercises used under the umbrella of only eight types of activities: 14 fill-
in-the-blank activities, 13 new vocabulary building activities, 12 true and false (T/F) activities, 10 word matching
activities, 5 word demonstration activities, 4 question-answer game activities, 3 sentence construction activities, and
2 annotated question activities.

Finally, if we look at the distribution of activities and exercises on the texts in the 5th grade book according to
their location, we can see that almost all activities take place after reading the text. Of the total of 63 activities, 2 are
activities before reading, 5 are activities during reading and 56 are activities after reading. In this case, it can be seen
that the students go almost directly to reading the text without being aware of the content and context of the texts with
the activities during pre-study and reading. This is the case when understanding the texts.




